
送頓起

作者：蘇軾　北宋

本作品收錄於《東坡全集�》

客路相逢難，為樂常不足。臨行挽衫袖，更賞折殘菊。佳人亦何念，淒斷陽關曲。酒闌

不忍去，共接一寸燭。留君終無窮，歸駕不免促。岱宗已在眼，一往繼前躅。天門四十

里，夜看扶桑浴。回頭望彭城，大海浮一粟。故人在其下，塵土相豗蹴。惟有黃樓詩，

千古配淇澳。〈（頓有詩記黃樓本末。）〉

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

